
M (rtr) Cameras duain enconuscherils
clients e mussar reclama adattada,
pretschs duain automaticamain vegnir
adattads tenor basegn ed ils spievels
duain mussarils accessoris che corre-
spundan al pullover ch’ins vul cum-
prar. Quai ans pudess spetgar en I'ave-
gnir. La SAP ¢ ina da las pli grondas fir-
mas da software dal mund. La firma ha
clients en 180 pajais ed offrescha soft-
ware per differentas branschas. Tar ils
clients da SAP tutgan 98% da las marcas
las pli popularas sin il martga. En ina bu-
tia sa zuppa dapli tecnica u software che
quai ch’ins spetga. La software na dat
betg en egl perquai ch’ins na vesa betg el-
la, di Pascal Hagedorn da la SAP che svi-
luppa software per butias. El ha ina bu-
tia da test u meglier ditg in labor nua ch’el
sviluppa software. Il labor guarda ora sin
I'emprima egliada sco ina pitschna butia.
Sin la segunda egliada sent’ins perd svelt
ch’i dat qua bler dapli computers ed ap-
parats ch’en ina butia usitada.

In viadi fictiv tras la butia dal futur
En il labor testa Hagedorn co la butia dal
futur pudess guardar or. Ina finamira ¢
ck’il cumprar en duai vegnir in eveni-
ment per ils clients. Qua intgins exem-
pels: Cun entrar en butia registrescha ina
camera tgi che entra. Vul dir, la veglia-
detgna vegn evaluada e la camera regi-
strescha era sch’ins ¢ in um ubain ina
dunna. Cun quellas infurmaziuns é&si
pussaivel da mussar — sin moniturs ch’én
sparpagliads en butia — reclama persuna-
lisada. Las butias pon uschia evaluar tge
clientella ch’ella ha e cura che tgi vegn a
cumprar en. Arrivada tar emprim regal
cun si per exempel vestgadira n’han ins
betg da guardar tras ils regals, mabain ins
ha in catalog digital che mussa tge che sa
zuppa en ils regals. E sch'in regal ¢ vid
survegnan ils vendiders automaticamain
in signal dal regal ch'’i saja dad emplenir

\

suenter. Quai ¢ tranter auter pussaivel

La butia da 'avegnir

Identifitgar fatschas
Schlama e vegliadesgna vegnan
identifitgads ed uschia mussan ils

Engagement Dask
Sfegliar 1l caralog ¢ guardar tge che

Uschia pudess ve-
Survista da tuc by bucia,

sair ora la butia da
I'avegnir. RTR

pervi da las tablas da pretschs digitalas.
Ils pretschs pon uschia vegnir adattads
mintga mument. Plitost per mangiativas
saja quai ina schanza, di Hagedorn. Per
exempel per fritga po il pretsch vegnir
adartta tenor frestgezza. Lemprim di pa-
jan ins il pretsch plain e pli ditg che la
fritga e sin il regal, pli bunmartga vegn el-
la. In spievel che sa discurrer n’ha betg su-
letla nauscha regina en la parabla dad Al-
vetta. Butias da vestgadira pudessan avair
da quels en I'avegnir. La vestgadira duai
survegnir in'identificaziun singulara, cun
in uscheditg RIFD code. Uschia vegn
mintga toc unic. Sch’ins prenda lura per
exempel ina chamischa blaua en gron-
dezza M e va en la cabina, sche lura sa la
cabina precis tge ch’ins vul empruvar en.

Vul dir il spievel ed en il medem mument
er in monitur. Quel mussa per exempel
en tgeninas autras grondezzas e colurs
ch’i dat la chamischa ed era tge accesso-
ris che fissan bels vitiers. E sch’i na dat
betg pli la gista grondezza da la chami-
scha sche lura pon ins subit empustar
quella cun in pér clics sin il spievel e la-
schar trametter direct a chasa.

Nua e tgi
Cameras ch’¢n plazzadas en tut la butia
registreschan nua che las pli bleras persu-
nas sa chattan en butia. Las cameras tra-
mettan in signal als vendiders e quels san
nua ch’i dovra anc persunal en butia.
Uschia po era vegnir evalua tge part da la
butia che renda il pli fitg. Quella tecno-

logia ¢ mo pussaivla cun ramassar nossas
datas. Cun savair sch’i vegnan dapli
umens u dunnas, dapli giuvens etc. pon
las butias analisar nossas disas da cum-
prar en. La tecnologia fiss usché enavant
che las butias pudessan identifitgar min-
tgin sco individi. Quai tras cartas da
clients u tras apps che ramassan nossas
datas. Ins savess uschia era malduvrar las
tablas digitalas. I fiss pussaivel dad adat-
tar il pretsch da consumenta consument.
Hagedorn dubita dentant che las butias
fetschian quai perquai ch’i pudessan per-
der lur num ed uschia era clients. Hage-
dorn accentuescha in pér giadas. Els pon
metter a disposiziun la software, ma tge
che las butias fan cun quella ¢ surlascha

ad ellas.

B Lavistga crescha sin plantas dalain.
Ella ha ragischs che penetreschan eniil
lain. Cun agid d’organs tschitschaders
spezials tschitscha ella aua or dals
conducts d'aua da la planta ospitanta.
Uschia survegn ella avunda aua e sub-
stanzas mineralas. Perquai che la vi-
stga hafegls cun clorofil e sa fotosinte-
tisar, & ella in mez parasit. La vistga ¢ en-
ragischada profundamain en la cultura
europeica ed ¢ enconuschenta dapi millis
d’onns sco impurtanta planta medicinala.
Per ils druids cel-
tics valeva la vistga
da ruvers schizunt
sco «remedi uni-
versal». En il terri-
tori anglosaxon ési
usit da sa bitschar
il temp da Nadal sut in romin da vistga
pendi si en chasa. Ed en il fratemp ha la
vistga er chattd tar nus sia plazza fixa a las

fieras da Nadal.

Biologia
Vistgas én plantas da flur che vivan e sa svi-
luppan senza far sezzas ragischs en la ter-
ra. Ellas vivan sin plantas u chaglias e sa la-
schan proveder cun aua e substanzas nu-
tritivas da lur plantas ospitantas lainusas.
Da las passa 1000 spezias da vistga ha
la vistga alva (Viscum album) il pli vast
spectrum da plantas ospitantas. En'Euro-
pa datti trais sutspezias: la vistga da plan-
tas da feglia (che crescha per exempel sin
mailers, ruvers, ulms, paplas, ischis, tigls,
badugns), la vistga da tieus e la vistga da
pigns. Las sutspezias da la vistga alva sa
distinguan ultra d’intginas caracteristicas
morfologicas cunzunt en connex cun las

qualitads farmacologicas.

Furma e svilup
La vistga sa differenziescha d’autras plan-
tas da flur areguard bleras caracteristicas
botanicas. Spezialmain en egl dat il svilup
fitg plaun da las chaglias da vistga radun-
das sco cullas.

Tuttina sco tut las spezias da vistga na
fa era la vistga alva betg ragischs che pene-
treschan en la terra per absorbar 13 aua e
substanzas mineralas. Il scherm da la vi-
stga sviluppa in uschenumna austori ch’al
collia cun la circulaziun d’aua da la plan-
ta ospitanta e ch’al proveda cun aua, mi-
nerals e tschertas substanzas organicas.

En cumparegliaziun cun la plipart da
las plantas da flur sa sviluppa il scherm da
la vistga alva be plaunsieu. Empe da fur-
mar durant ina perioda da vegetaziun
spert blera feglia per ina fotosintesa opti-
mala sa sviluppa dal brumbel mintgamai
mo in cost cun in pér da fegls simpel.
Chaglias da vistga grondas han perquai sa-
vens dapli che diesch onns. Per la vistga al-
va ha prioritad la furmaziun dals fritgs alvs
traglischants che sa sviluppan da flurs sim-
plas.

s ritmus da la vistga

Il svilup fitg plaun da la vistga ch’¢ era li-
mita localmain & suttamess en il decurs da
I'onn a ritmus severs. La fin da matg enfin
la fin da zercladur creschan ils giuvens ro-

Vistga — planta mez parasita cun
qualitads medicinalas e funcziun simbolica

La feglia ed ils fritgs en detagl.

mins da vistga en in moviment oscillant
sincron. Uschia sa schlian ils chatschs an-
nuals dal’orientaziun verticala e sa drizzan
vers il center da la chaglia da vistga.

Il medem mument sa furman en ils
brumbels ils organs dals romins da vistga
che vegnan a sa sviluppar la proxima pri-
mavaira. Suenter ch'il per da fegls & sa fur-
ma, ¢ terminada mez zercladur la cre-
schientscha vegetativa. Empé¢ da nova fe-
glia vegnan furmadas las flurs.

La transfurmaziun pertutga er ils fritgs:
enfin la fin da zercladur concentrescha il
sem da vistga tessi nutritiv, a partir dal fa-
nadur percunter vegnan sviluppads ils
embrios da vistga.

La vistga e ses animals

La vistga ha differentas relaziuns cun il
mund dals animals: utschels procuran per
sia derasaziun, insects per I'impollinaziun
e differents adversaris per la regulaziun da
Peffectiv da vistgas.

Embrios da vistga n’¢n betg buns da
sa deliberar or dal fritg. Per pudair sa de-
rasar ¢ la vistga dependenta da tscherts
utschels che sa nutreschan durant la sta-
giun fraida da sias coclas e che delibere-
schan il sem tatgus or dal fritg. Il tursch
pernicla e la fustgetta dal chapitsch én ils
acturs ils pli impurtants en connex cun la

Vistga e fegliaspina — simbols tradiziunals dal temp da Nadal e Bumaun en il territori an-
glosaxon.

derasaziun, perd er ils frisuns giogan ina
rolla.

Lavistga ¢ bichasana. Las flurs da vistga
masculinas e femininas sa sviluppan sin
differentas chaglias da vistga. Damai ch'il
vent na po betg purtar il pollen da vistga
masculin sin il stigma da las flurs femini-
nas, én insects activs era I'enviern respon-
sabels per l'impollinaziun da la vistga.

Adversaris natirals limiteschan la dera-
saziun da la vistga. Ils masets piclan I'en-
viern ils sems ed ils embrios da la vistga.
La primavaira maglian las lindornas e gli-
majas ils embrios da vistga schermigliants,
perd era giuvens romins da vistga. Intgi-
nas vistgas van schizunt a finir en ils ma-
guns da mieurs e chavriels.

Mitologia ed istorgia

Dapi il temp antic gioga la vistga ina rol-
la speziala en mitus, istorgias e ditgas. Las
descripziuns da la racolta da vistgas dals
druids celtics, 'impurtanza dala vistga en
'ovra dal poet roman Vergil e la rolla da
la vistga en la mitologia nordica na sa fun-
deschan betg mo sin las particularitads
botanicas da questa planta medicinala
misteriusa. Las perditgas mitologicas ed
istoricas mussan era ch’ils umans han per-
cepi fitg differentamain las qualitads da la
vistga en il decurs dal svilup cultural.

1ls Druids gallics e la racolta da vistgas

Ina perditga classica per 'impurtanza da
la vistga ¢ il rapport da l'istoricher natiral
roman Plinius il Vegl (23-79 5.C.) che
descriva en si’istorgia natirala co ch’ils
druids gallics aduravan la vistga:

«Nagut auter n’¢ usche impurtant per
ils druids — uschia numnan els lur sacer-
dots — sco la vistga e la planta, sin la quala
ella crescha, surtut sch'igl € in ruver tardiv.
Els tschertgan guaudets da ruvers tardivs
e na fan nagin act d’'unfrenda senza duvrar
sia feglia, uschia ch'ins pudess crair che lur
num derivia dal grec (drys, il ruver). Els
considereschan tut quai che crescha sin il
ruver sco dun da tschiel e la planta sezza
sco elegida da la voluntad divina. Vistgas
creschan fitg darar sin ruvers. Sch'ins las
chatta pero, ¢ la racolta ina festivitad. Ra-

coltd vegn cunzunt il sisavel di suenter gli-
na nova. Per ils druids gallics cumenza
quel di il mais e 'onn nov. En pli marca el
ina perioda da 30 onns. Quel di saja la gli-
na gia ferma avunda, malgra ch’ella n’ha-
ja anc betg cuntanschi la mesadad da sia
grondezza. Remedi universal — uschia
numnan els la vistga. Suenter avair prepa-
rasut la planta las unfrendas ed ina tscha-
vera tenor I'act cultic, mainan els natiers
dus taurs alvs ed orneschan lur cornas cun
tschupels. Il sacerdot vestgi en alv raiva sin
la planta e taglia giu la vistga cun ina far-
cla d’aur. Ins la piglia cun ina taila alva,
avant ch’ella croda per terra. Suenter maz-
zan els ils animals d’'unfrenda e supplitge-
schan lur dieu d’esser buntadaivel cun
quels, als quals els han regala la vistga. Ma-
schadada en ina bavronda duai ella far fer-
tils tut ils animals ed esser in remedi cun-
ter tut ils tissis.»

Ils Celrs en il territori alpin — l'exempel dal
Noricum

Il 19avel tschientaner sa metta il linguist
austriac Franz Ferk a la tschertga da fastizs
da la cultura celtica. En in pitschen vitg
muntagnard en la Stiria/Steiermark vegn
el a savair ina tradiziun orala remartgabla
davart la racolta da vistgas dals Celts en
las Alps:

«Cura ch’ils druids van a ramassar vi-
stgas, chavaltgescha a la testa da la proces-
siun e vestgl en nair il Hopatatsch, il
druid il pli aut da lierarchia. Ses chaval
nair porta in chavester d’argient. Dasper
el chavaltgescha il ceremoniari a pe blut.
Ses chaval alv porta in chavester d’aur. En
maun tegna el ina farcla d’aur che fine-
scha en in chau-serp. Arrivads al lieu cha-
valtgeschan els trais giadas enturn la plan-
ta. Alura tegnan ils druids pli bass ina
gronda taila alva sut la planta. Il ceremo-
niari chavaltgescha sut la planta, ura, tira
en in vestgi alv, cuvra il moni da sia farcla
d’aur cun in fazielet alv e taglia giu la vi-
stga. lls druids sutvart piglian quella cun
la gronda taila alva.»

La vistga en la mitologia nordica

Enturn onn 1220 scriva il scienzia is-
landais Snorri Sturluson I'istorgia mitolo-
gica da ’Edda. En l'ultim chapitel gioga
la vistga ina rolla impurtanta. Listorgia
cumenza suandantamain: Baldur il bun
ha nauschs siemis ch’el stoppia murir. El
palaisa quai als dieus e quels decidan da
proteger Baldur da tut ils privels pussai-
vels. Frigg, sia mamma, consultescha ina
divinadra e quella la di che ses figl saja
smaladi e cl'ils dieus n’al possian betg
proteger. Frigg fa ina lunga glista da tut ils
privels pussaivels e fa engirar il fieu, 'aua,
la crappa, ils metals, las plantas, ils
utschels, ils verms, ils animals da quatter
chommas, las malsognas ed ils tissis da
mai blessar Baldur.

Per verifitgar I'invulnerabilitad da Bal-
dur inventan ils dieus in nov gieu. Els sa-
jettan da tuttas sorts chaussas sin el, plan-
tas u armas. Ma tut fa in artg enturn el
senza al blessar. Loki, il figl da Laufey,
vegn perd schiglius. El sa travestgescha
sco dunna e va tar Frigg a Fensal. El la
tschenta dumondas raffinadas e vegn a sa-
vair ch’in dals elements n’haja betg engi-
ra, cunquai ch’el era memia giuven: ina
pitschna planta che sa numna vistga e che
crescha datiers da Walhalla.

Plain odi tschertga Loki la vistga, la
stgarpa or e va tar ils dieus. Quels dattan
lur nov gieu preferi. El s’avischina a Hé-
dur ch’¢ tschorv e che stat in pau a l'ur.
Loki al dumonda, pertge ch’el na sajettia
betg sin Baldur. Elal respunda ch’el na ve-
sia betg e ch'el n’haja betg in’arma. Loki
al faamogna da gidar, per ch'el possia era
participar al gieu. Quai fa plaschair a Ho-
dur. Loki al metta en maun il rom da vi-
stga ed al inditgescha la direcziun da Bal-
dur. Hédur tira il rom che tutga Baldur.
Quel croda immediat mort per terra.
Questa mort ¢ stada la pli gronda disgra-
zia ch’ha tutgd ils umans ed ils dieus.

La vistga sco planta medicinala

La vistga dispona da particularitads bota-
nicas che la differenzieschan cleramain
dad autras plantas da flur superiuras. A las
caracteristicas botanicas spezialas da la
planta correspundan er sias qualitads far-
macologicas. La vistga dispona d’ina plu-
na differentas cumponentas mineralas ed
organicas; da spezial interess farmacologic
en duas substanzas tipicas da la vistga: ils
viscotoxins ed ils lectins da vistga. Dapi
lung temp vegn la vistga applitgada sco
planta medicinala (per exempel en furma
da té per la defensiun immunitara) e per
part schizunt sco tractament cumplemen-
tar tar malsognas da cancer (quai ch’¢ pe-
rd contesta).

Las cumponentas
Perquai che la vistga ¢ colliada cun la cir-
culaziun d’aua da la planta ospitanta, sur-
piglia ella ils minerals schliads lien che
mintga spezia da plantas absorbescha dal
terren mintgamai en proporziuns speciﬁ-
cas. Cunzunt la primavaira passan da la
planta en la vistga era substanzas organi-
cas che ascendan ensemen cun il suc. La-
tiers tutgan acids aminus, zutgers cun in
pitschen pais molecular e substanzas vege-
talas secundaras ch’én ultra da las substan-
zas mineralas la basa per la specificadad
transferida da la planta ospitanta. Ils visco-
toxins ed ils lectins da vistga en percunter
substanzas da protein che la vistga furma
sezza. Lur concentraziun variescha tut te-
nor la sutspezia da la vistga e tut tenor la
planta ospitanta, sin la quala ella crescha.
Ils viscotoxins cuntanschan la pli au-
ta concentraziun la stad en ils fegls giu-
vens, ils lectins da vistga &én percunter il
pli concentrads 'enviern ed en ils costs

pli vegls.

La cultivazgiun da la vistga

Dapi ditg vali sco gronda sfida da cultivar
vistgas sin plantas che servan en la natira
strusch da planta ospitanta. Per ina culti-

Tagl traversal che mussa co che la vistga e
creschida sin il rom d’ina papla.

vaziun da la vistga durabla sin ruvers ed
ulms dovri lieus cun in clima adatta e cun
cundiziuns da terren optimalas. La pon las
plantas tschernidas sviluppar cumplaina-
main lur disposiziun sco plantas ospitan-
tas e crescher sut cundiziuns optimalas.

Sin roms en la periferia da la tschima
vegnan I'emprim repartids sems da vistga.
En il decurs da plirs onns sa sviluppan da
quels giuvnas chaglias da vistga. Pli tard
pon utschels surpigliar I'ulteriura derasa-
ziun da la vistga.

La preschentaziun:
Dossier «Vistgan.

Dapli infurmaziuns:
chatta.ch/?hiid=3250

www.chatta.ch

GRISCHUN

Da la partida a I'occurrenza én er stads il deputa Jon Pult (a san.) ed il rapper Gian-Mar-
co Schmid (Gimma).

DA GION NUTEGN STGIER / ANR

B Linteress per I'occurrenza é sta fitg
grond. Bunamain 500 persunas én sa
mussadas sco ambassaduras per la
cultura grischuna. Las furmaziuns da
chante damusicahandaalasairaina
nota singulara e testifitga che la cultu-
ra viva en noss chantun e quai co. Ina
vaira fulla en la sala dal cussegl grond tar
I'1. Festa da cultura grischuna da 'emna
passada. Il lieu nua che normalmain vegn
fatg politica ¢ sa transfurma en ina sala
empernaivla, cun ina tempra chauda e
cun producziuns culturalas da tut gener.
Far attent a la varietad culturala en noss
chantun e cunzunt far attent la regenza
ed il parlament chantunal a la muntada
da la cultura en il Grischun e lura er da
sustegnair quella pli generusamain. Quai
¢stal'intent dal’occurrenza ch’é stadaen
tuts fatgs in success.

Il president dal cussegl grond Michael Pféffli cun Leo Thomann, il president communal
da Surses.

Eveline Widmer-Schlumpf
e Michael Pfaffli
Da sanestra fin dretg era bunamain re-
preschentada I'entira prominenza politi-
ca dal Grischun. Vesi han ins er 20 depu-

Andreas Gabriel da la Lia Rumantscha cun Miriam Diethelm da I'Origen Festival Cultural.

Carlo Portner (a san.), I'anteriur president da la cumissiun da cultura, en disc

Christoph ed Eveline Widmer-Schlumpf én vegnids cun plaschair a la saira culturala.

Quella varietad culturala
avain be nus

Cuira: Success per I'1. Festa da cultura

tadas e deputads, gea schizunt da quels
che han suenter I'occurrenza segir mida
lur tenuta envers la cultura grischuna. Els
ed ellas vegnan en la sessiun da favrer dal
cussegl grond segir ad intimar il parla-
ment da sustegnair en 'avegnir pli ferm
la cultura. Fieu e flomma per la cultura
grischuna ¢ cunzunt er Eveline-Widmer-
Schlumpf, anteriura cussegliera federala.
Ella ¢ stada da la partida a la gronda festa
da cultura e stada fascinada da tutlas pro-
ducziuns culturalas. Luda la saira cultu-
rala ha lura er Michael Pfiffli, il president
dal cussegl grond, el ch’¢ vegni cun grond
plaschair da San Murezzan a Cuira per
assister a I'l. Festa da cultura grischuna.
Dal departament da cultura n’han ins ve-
si nagin represchentant ubain ina repre-
schentanta e quai ¢ tuttina in affrunt en-
vers ils organisaturs.

Tuts da la medema opiniun
Tranter las producziuns da musica e da
chant, e quai dal jodel tar il rap, da la mu-
sica classica tar il chant popular e dal saut
tar la producziun da teater én vegnids a
pled ils ambassadurs e las ambassaduras
da la cultura grischuna. Ils 15 umens e

il

ussiun cun I'architect Valentin Bearth.

FOTOS G. N. STGIER

dunnas han fatg attent a la gronda varie-
tad culturala en noss chantun, a 'impur-
tanza da sustegnair quella e lura er da
prender pli serius las pretensiuns dals nu-
merus purtaders dala cultura. Durantlur
statements a favur da la cultura grischu-
na én ils referents e las referentas adina
puspe vegnids interruts da I'applaus dals
500 preschents,

Ils organisaturs én cuntents
Mana tras il program ha I'actur Nikolaus
Schmid, el ch’é er sta in dals iniziants
principals da I'l. Festa da cultura gri-
schuna. El saja fitg cuntent cun la saira e
cunzunt er inchantd dal grond interess
per event da cultura. Loccurrenza saja
er in cler segn en direcziun regenza e par-
lament che haja propi da far pondera-
ziuns da sustegnair anc dapli la cultura
grischuna, ella che saja er ina ferma pitga
dal turissem e da 'economia. Sa mussa
ventiraivel suenter la gronda festa da cul-
tura & er Giovanni Netzer, I'intendant da
I'Origen Festival Cultural. Coccurrenza
fetschia bain a la cultura professiunala e
laica, omaduas da gronda valur per il
mund cultural da noss chantun.

DA GUIU SOBIELA-CAANITZ

B Dumengia proxima, ils 27 d'avrigl
duai il papa latinamerican proclamar
sontgs dus da ses antecessurs euro-
peics, in dal vest ed in da I'ost, che
han bulla noss continent en la segun-
da mesadad dal tschientaner passa:
Gion XXIII (Angelo Giuseppe Roncal-
li, 1881-1963) e Gion Paul Il (Karol Jo-
zef Woijtyla, 1920-2005). Domadus
avevan num Giusep, ma uschiglio eran
els vaira differents. «Le Monde» (Paris)
dals 20 d’avrigl ha deditga sia entira p.
15 a cumparegliar Wojtyla cun ses suc-
cessur Benedetg XVI (Josef Ratzinger)
e cun Francestg (Jorge Mario Bergo-
glio), lur successur d’oz. Igl & curius che
quella data dals 20 d’avrigl & gist I'anni-
versari d’in «antipapa» da nausch num
che ha bulld 'emprima mesadad dal
tschientaner passa: Adolf Hitler, naschi
ils 20 d’avrigl 1889. Anc pli remartga-
bel esi che lezs trais papas vegnan con-
fruntads da la gasetta probablamain la
pli famusa d’in dals pajais ils pli secula-
risads da 'Europa. Ma «Le Monde» res-
guarda adina puspe lavaina catolica
averta che ha fatg part da sia fundaziun
il 1944. Uschia renconuschal I'impur-
tanza dal fatg religius era per la Fran-
tscha. La pagina ¢ intitulada: «Jean Paul
I e Francois, deux souverains pontifes
et une méme priorité».

La secularisaziun sco sfida

Henri Tincq, autur da 'emprima contri-
buziun, ha gia scrit plis cudeschs e nun-
dumbraivels artitgels a dumondas reli-
giusas. El scriva: «La canonisaziun (...)
da papa Gion Paul II (...) fa bun l'in-
giustia d’'ina memorgia curta che chala.
La popularitad globala da papa Francestg
fa donn al papa polac (...). Ins emblida

Iemprim papa vegni da l'ost che ha

Da Gion Paul II a Francestg

Ina gasetta franzosa commentescha

Gion XXIII (Angelo Giuseppe Roncalli, 1881-1963

‘victorisa sur il communissem’ (...) e su-
stegni ils dissidents da 1a. Karol Wojtyla
ha gida eroicamain a metter ad ir in’era
da libertad e democrazia en Europa. Ma
il temp smanatscha ses maletg e sia bi-
lantscha. El semiava daditg in’Europa re-
cristianisada che n’¢ mai vegnida (...). Il
sanguinus naziunalissem ¢ sa dasd3, in
chapitalissem ed ina toleranza sfranads
han triumfa (...). Gion Paul IT n’ha betg
pudi conciliar quai ch’el numnava ils
‘dus pulmuns’ dal cristianissem, l'orien-
tal e Poccidental (...). El n’ha betg chapi
la grevezza da la pedofilia clericala (...).
Las inquisiziuns giudizialas e la tenuta pli
ferma da papa Ratzinger han punctuasil-
suenter la tschorvadad da Gion Paul II
[en lez reguard] (...). Lacziun curaschu-
sa da papa Francestg cuntrastescha dapi
in onn cun la direzza morala da Wojtyla
(...). Quest pativa da 'obsessiun da duas
secularisaziuns, la dascusa en 'Europa
dal vest e la brutala en 'Europa commu-

nista (...). Papa Francestg perencunter
ha declera a la revista gesuitica ‘Civilta
Cattolica’ dals 17 da settember 2013: ‘Il
lamentim cunter in mund barbaric na gi-
da mai a chattar Dieu’ (...). Domadus
papas han dentant fatg endament cun
snuizi la dictatura e oppressiun — la
communistica en Pologna, la militara e
finanziala en Argentina (...). Per doma-
dus vala l'urgenta prioritad per ‘ils pli
paupers’ (Francestg) ed ils ‘blessads da la
vita’ (Gion Paul IT). Domadus mettan en
dumonda in mund nua che I'idolatria
dals daners ed in liberalissem ‘selvadi’ tri-
umfeschan. Francestg surpiglia l'ierta da
Gion Paul II areguard dumondas essen-
zialas, sco nunviolenza e pasch, dretgs
umans, respect absolut da la vita, dialog
tranter culturas e religiuns (...). Doma-
dus én fidaivels a las ‘beadientschas’ da
I'evangeli, empermessas als paupers, als
contristads ed a tgi che ha fom da giu-
stia.»

) e Gion Paul Il (Karol Jozef Wojtyla, 1920-2005) vegnan declerads sontgs.

Triumfescha I'opposiziun
conservativa?
La pagina «papala» da «Le Monde»
cuntegna anc dus artitgels pli modests
che commenteschan cunzunt las diver-
genzas tranter ils dus papas d’oz, I'ac-
tual e emeritd. Il sociolog e scriptur
Frédéric Lenoir ha intituld ses essai:
«Remettre IEglise sur le chemin de
I'Evangile.» Lautur punctuescha pia
las novaziuns, giond enavos per cuntra-
star enfin a la refurmaziun: «Tut quai
ch’il protestantissem ed il mund mo-
dern sbittavan ¢ vegni a simbolisar
'identitad catolica (...); lezza ¢ pia sa
sviluppada en reacziun
I'umanissem da la renaschientscha e da
lilluminissem. Pir cun il segund concil
vatican ha la baselgia catolica renconu-
schi finalmain ils dretgs umans, la de-
mocrazia ed il spiert secular.» Il terz e
davos artitgel, dal sociolog catolic da
religiuns Olivier Bobineau («Institut

encunter

FOTOS KEYSTONE

catholique», Paris) ¢ cleramain pessi-
mistic. Lautur punctuescha «ina reali-
tad istorica fundamentala, numnada-
main (...) la forza instituziunala che
cumbatta mintga moviment da refur-
ma.» El numna sco exempels papa Gre-
gor VII (Hildebrand, t 1085), la cun-
trarefurmaziun, Pius IX (Giovanni
Maria Mastai-Ferretti, 1792-1878),
Gion Paul II e Benedetg XVI. La con-
clusiun da Bobineau pon ins translatar
sco suonda: «Quant ditg po il papa ge-
suit resister a lezza forza cuntraria che
structurescha linstituziun ch’el mai-
na?» Tgi sa sche lezza conclusiun na
munta betg ina moda e maniera diplo-
matica da dir che tut quellas fadias sa-
jan finalmain adumbatten? Quai giess
en il senn da Mephisto che di a Faust:
«Ich bin der Geist, der stets verneint.»
I vala tuttina la paina da leger quella
pagina da «Le Monde» e lura far agens
patratgs en chaussa.

‘art director da Los Angeles visita ils ses a Vrin

Duas ovras da fotografia artistica

DA CLAUDIA CADRUVI / ANR

M Vrin Dado da bell’aura. In’idilla da
stad. En la chasa dals Solérs datti visi-
tas da vi sur mar. Verner passenta cun
siadunna e ses figl las vacanzas tar ils
geniturs. Verner Solér (44 onns) & creschi
si a Vrin. Cun 21 onns — el aveva fatg la
patenta da scolast e saveva ch’el na veglia
betg dar scola l'entira vita — ¢ el 1 en ils
Stadis Unids. Oz lavura el sco art director
tar I'agentura da reclama Saatchi&Saa-
tchi a Los Angeles. Mintga stad turna el
en Lumnezia. Durant sias visitas fotogra-
fescha el il vitg e sia famiglia. Igl ¢ sa svi-
luppa dus projects artistics.

Vesair il mund

Da buob vuleva el vesair il mund. Solér
sa regorda anc bain co ils maletgs da
I'emprima televisiun 'avevan impressiu-
ni. Il mund d’ordaifer glischava. Lagen
ambient pareva magari lungurus. Trais
decennis pli tard ¢ sia vista sa midada. El
giauda sch’el po ir a far fain durant sias
vacanzas — tge ch’el fascheva da buob pli-
tost navidas.

Sch'ins vivia en ’America en questa
surabundanza sa dumondian ins nua che
quai fineschia a lunga vista. Pli baud pos-
sedevia la glieud da Vrin tuttas abilitads
e la savida necessaria da sa nutrir da
lagen terren. «Quai ¢ std in extrem
‘achievement’», di Verner tschertgond
in'expressiun rumantscha per quai ch’el
less dir. Ina gronda prestaziun? In suc-
cess?

Ma questas abilitads e questa savida
svaneschan plaunsieu. Quai vesa Soler
sch’el vegn sin visita. I dat per exempel
mo paucs pli che vegnan anc da segar a
maun.

Fotografar Vrin e ses ambient

Dad ina vart conceda el che talas ponde-
raziuns &n per part romantisims. Dal’au-
tra vart sa manifesteschia quest svilup da-
pertut. La savida dals vegls — saja quai en
I'Africa, en I'America dal sid u en la
Mongolia —va a perder entant che las ge-
neraziuns giuvnas sviluppeschan en las
citads adina puspé novas raffinezzas da
lavurar al computer.

Durant sias visitas a chasa ha Solér fo-
tografd il vitg, sesambient e la glieud, per
exempel il pur che fa in cupid en in chan-

va, maila magasinada en tschaler, la
muntogna zugliada en nebla, la dunna
che chamina en prescha da via ora. «Ils
maletgs da ‘visits to my village’ mussan
mia relaziun cun Vriny, di Solér. «Quai
na sto betg correspunder cun il svilup
cl'il vitg ha fatg ils ultims onns. Igl & mia
moda e maniera da restar collia cun il
Vitg.»

Lonn passa ha ina gallaria a Los An-
geles exponi sias fotografias en format
grond. Uss pendan ils maletgs en il con-
sulat svizzer.

La famiglia dad ozendi

Solér vegn mintg’onn a visitar ses geni-
turs per mantegnair il contact e mintga
giada én els in onn pli vegls. «Igl ¢ adina
in pitschen schoc, schegea chels én sa
mantegnids fitg bain. Tuttina ma fa quai
endament la mortalitad e che noss temp
¢ limita.» I1 2008 ha el entschet a foto-
grafar sia famiglia ed integrar augs, on-
das, cusrins e lur uffants.

Sin fotografias da pli baud sesan tat e
tatta entamez ed ordenturn én postads
en retscha ils geniturs e la feglialanza.
«Oz n'ési praticamain nunpussaivel da
far in tal maletg. Tuts abiteschan insa-
nuauter.» A questa realitad ha Soleér te-

~

Verner Solér cre-
by escha films da re-
clama per Toyota.

FOTO C. CADRUVI

gni quint cun purtretar mintgin da per
sai. Las fotografias da las fatschas sa la-
schan metter en retscha: bab, figl, figlia,
biadis. Ins po cumbinar ils maletgs sin
tuttas modas: far retschas cun las ondas
da vart da la mamma u cun ils fragliuns
dal bab u metter ensemen tut ils cusrins.

Durant contemplar talas cumbina-
ziuns capita il medem sco cun guardar
ina fotografia da famiglia d’antruras. Ins
cumenza a tschertgar sumegliadetgnas:
Tgi ha il nas dal tat? Tgi 'egliada da'on-
da? Tgi il frunt marcant dal bab?

«Fleeting faces: a modern

family portrait»
75 commembers da famiglia han sa la-
scha fotografar avant quatter onns. En
tut hai da 225 maletgs. Quest onn fa So-
lér ina nova seria che vegn a mussar las
midadas. El ha installa ses studio en la
chasa da scola a Vrin e lascha vegnir la
parentella. Mintga fatscha vegn fotogra-
fada exact sco avant quatter onns —da da-
vant, da vart sanestra e da vart dretga —
tenor la filosofia dals fotografs Bernd e
Hilla Becher che propagavan da tschiffar
Iessenzial cun adina puspé far maletgs

ord la medema perspectiva.
Per mintga persuna dovra Solér var

ventg minutas. Suenter sto vegnir fatga
la tscherna dals megliers maletgs e ela-
vuraziun. Il project artistic ha en il fra-
temp chattd linteress da linstitut per
neuroscienza e psicologia a I'Universitad
a Glasgow, nua ch'ins sa fatschenta cun
dumondas sco: Pon ins — cun contem-
plar ina fatscha — savair tgi che tutga tar
tge famiglia?

Entant che Solér metta a disposiziun
sias fotografias po el far diever dals pro-
grams da computer da l'institut. Ils pro-
grams san per exempel eruir sin funda-
ment da purtrets dals geniturs co ina per-
suna vesa ora cura ch’ella daventa veglia.
Igl ¢ era pussaivel dad unir pliras fatschas
en in maletg.

Equiliber tar la professiun

Ina part da questa lavur chattan ins en
Pinternetsut «fleeting faces: a modern fa-
mily portrait». Solér mussass gugent las
fotografias en format grond ed en furma
d’installaziun. Ideal fiss la collavuraziun
cun in museum cun infrastructura tecni-
ca che lubess als visitaders da contemplar
er al computer tuttas cumbinaziuns pus-
saivlas da purtrets.

«Anc uss na sai jau betg viver da l'aro,
di Soler. El prendess gugent in sabatical

per sa deditgar da rudent ad in nov pro-
ject. Per il mument sto el dentant sa re-
strenscher sin las vacanzas.

Malgra che ses projects dattan blera
lavur resenta el quai sco equiliber tar sia
professiun. Cun «visits to my village» e
«fleeting faces» ha Solér pudi realisar spi-
rontamain atgnas ideas. Sco art director
tar Saatchi&Saatchi sto el adattar las
ideas a da tuttas sorts giavischs da ses su-
periurs e da clients.

Jobs, greencard
e carriera

«Jau hai gi bler cletg en la vita», di
Verner Solér. Lezza giada per exem-
pel chel aveva gudagni la green-
card en la lottaria — la lubientscha
da pudair restar en ’America — su-
enter che ses segund visum era curri
giu. Ils emprims onns en ils Stadis
Unids ha el vendi sandwichs u fatg
jobs da tuttas sorts. Oravant tut ha
el dentant empruva da chatar sia
via u tge ch'el vuleva insumma far
cun sia vita.

Las sairas frequentava el scola-
ziuns per emprender da far films
e televisiun u per fotografar. Cun
il temp ha Solér chattd occupa-
ziuns plilucrativas. En in curs per
sviluppar ideas ha el elavurd en
team cun sia collega Sherry Haw-
kins il meglier portfolio. Quel &
vegnl premid. Quai ha avert la
porta per ina plazza sco art
director tar agentura
Saatchi&Saatchi. Il 2002 han So-
lér e Hawkins obtegni il liun
d’aur da Cannes per films da re-
clama ch’els han cred per Toyota
Celica. Tar il liun d’aur sa tracti
da la distincziun la pli tschertga-
da en la branscha da reclama.

Sin la pagina d’internet
www.vernersoler.com pon ins
guardar ina schelta da films e
spots che l'art director ha realisa
cun ses team. Sias reclamas én
adina cungidas cun ironia.

www.vernersoler.com

Las linguas romanas
en Europa

En la davosa TG én vegnidas pre-
schentadas las differentas minori-
tads linguisticas en I'Europa.
Lediziun actuala duai sa fatschen-
tar in pau pli detagliadamain cun
las linguas romanas.

In der letzten TG wurden die ver-
schiedenen Sprachminderheiten
in Europa vorgestellt. Die vorlie-
gende Ausgabe soll sich etwas
né&her mit den romanischen Spra-
chen beschiftigen.

Or dal Latin, la pitga cumplexa da
la cultura grecoromana e cristiana,
& sa sviluppada en il decurs dal
temp e suenter midadas e substi-
tuziuns foneticas, morfologicas e
sintacticas ina retscha da linguas
romanas pli u main standardisa-

La suandanta tabella mussa ils
tratgs cuminaivels e las differen-
zas d'insaquantas linguas roma-
nas e l'originalitad dal rumantsch
che vegn represchenta da la lin-
gua da scrittira cuminaivla, il ru-
mantsch grischun.

das e d'impurtanza regiunala, na-
ziunala u transnaziunala.

La Romania («Orbis romanus»)
cumpiglia tut las regiuns conquis-
tadas dals Romans a I'entschatta
dal terz tschientaner suenter Cris-
tus. Il latin popular dals schuldads,
funcziunaris e commerziants
romans & sa derasa e maschada
cun las linguas localas. Da quella
maschaida én naschidas en diffe-
rents temps e sut diversas circum-
stanzas las sequentas linguas
romanas: portugais, spagnol, cata-
lan, aragonais, asturian, galician,
occitan, franzos, francoprovenzal,
retorumantsch (rumantsch, ladin
dolomitan cun cadoric e comelic,
furlan), talian, sard, cors, dalmat
(ina lingua romana da la gruppa
occidentala, sparida dapi il 1898)
ed il rumen (dacorumen, aromun,
meglenit ed istrorumen).

Sin basa dal grad da parentella po

Folgende Tabelle zeigt die ge-
meinsamen Ziige und die Unter-
schiede einiger romanischer
Sprachen sowie die Originalitét
des Romanischen, das hier
durch die Einheitssprache ru-
mantsch grischun vertreten ist.

la Romania vegnir dividida en trais
parts principalas: A. Romania dal
vest (Iberoromania, Galloromania,
Retoromania ed ltalia dal nord); B.
Romania da 'ost (Italia centrala e
meridiunala, Dalmatia e Rumania);
C. Sardegna.

Ma linguas romanas vegnan betg
mo discurridas en Europa. En il
decurs da la colonisaziun én sa
derasadas linguas sco il portugais,
il spagnol ed il franzos era sin
auters continents (Africa, America,
Asia). Listoricher portugais
Manuel de Faria e Sousa (1590—
1649) ha discurri gia en 17avel
tschientaner d'ina Asia portugue-
sa, d'ina Africa portuguesa e d'ina
América portuguesa. Questas lin-
guas en dentant vegnidas en con-
tact cun linguas indigenas ed han
per part mida fermamain lur struc-
tura, uschia che linguas d'in nov
tip én sa sviluppadas: las usche-

numnadas linguas creolas cun ina
basa lexicala portugaisa, spagnola
e franzosa.

Il portugais, il spagnol ed il franzos
han oz ina gronda muntada en
blers pajais naeuropeics, nua

ch’ els valan per part era sco lin-
gua uffiziala: il portugais p.ex. en
Brasilia, en Angola, e.u.v.; il spa-
gnol en il Mexico, en la Columbia,
en 'Argentinia, e.u.v.; il franzos en
il Mali, en il Senegal, en il Came-
run, e.u.v.

Insaquantas linguas romanas en
gia sparidas: il mozarab en Spa-
gna, il ragusaic (la lingua da la
citad dalmata Ragusa/Dubrovnik
ch’e vegnida remplazzada dal
talian a la fin dal 1bavel tschienta-
ner), ed il vegliot (idiom da 'insla
dalmata Veglia/Krk ch'e spari en il
decurs dal 19avel tschientaner).
Fitg periclita & p.ex. l'istrorumen
en la Croazia

RUMANTSCH  TALIAN FRANZOS SPAGNOL PORTUGAIS
dumengia domenica dimanche domingo domingo
schaner gennaio janvier enero janeiro
otg otto huit ocho oito

um uomo homme hombre homem
emblidar dimenticare  oublier olvidar esquecer
chaussa cosa chose cosa coisa

tetg tetto toit techo teto

fraid freddo froid frio frio
grazia grazie merci gracias obrigado
di giorno jour dia dia

bun buono bon bueno bom

saira sera soir tarde tarde
notg notte nuit noche noite
lingua lingua langue lengua lingua

a revair arrivederci au revoir hastaluego  até logo
baselgia chiesa église iglesia igreja
cotschen rosso rouge rojo vermelho
mellem giallo jaune amarillo amarelo
alv bianco blanche blanco branco
midar cambiare changer cambiar mudar
Tschuncaisma Pentecoste Pentecote Pentecostés  Pentecostes
Bumaun Capodanno  Nouvel An Afio Nuevo Ano-Novo

Pleds:
pitga Saule, Pfeiler
substituziun Austausch
conquistar erobern
sa maschadar sich vermischen
maschaida Mischung
CATALAN RUMEN
diumenge duminica
gener ianuarie
vuit opt
home om
oblidar uita
cosa lucru
sostre acoperis
fred rece
gracies multumesc
dia ziua
bon bun
tarda seara
nit noapte
llengua limba
fins aviat la revedere
església biserica
roig rosu
groc galben
blanc alb
canviar schimba
Pentecosta Rusalii
Cap d'any Anul nou

parentella Verwandtschaft
sa derasar sich ausbreiten
lingua creola Kreolsprache
sparir verschwinden
basa lexicala Grundwortschatz
tratg Lug
cuminaivel gemeinsam

DOLOMITAN TUDESTG

domenia Sonntag

jené Januar

ot acht

el, om Mann

desmentié vergessen

cossa Sache

tet Dach

freit kalt

dilan danke

di Tag

bon gut

seira Abend

nuet Nacht

lingaz Sprache

assevedei Auf Wiedersehen

gliejia Kirche

cuecen rot

ghel gelb

blanch weiss

mudé andern

Pasca de Mei Pfingsten

An Nuef Neujahr

Funtaunas: Facts&Figures, Lia Rumantscha, Cuira (nova ediziun en preparaziun); Lindenbauer, P., Metzeltin M., Thir M.: Die romanischen Sprachen
Eine einfiihrende Ubersicht. Gottfried Egert Verlag, 1994.

Il «Padrinadi» dat immediat vinavant ils daners

Duas ovras d’agid per la muntogna lavuran cun differentas strategias

DA CLAUDIA CADRUVI / ANR

Bl Savens vegn il «Padrinadi svizzer
per vischnancas da muntogna» scum-
biglia cun il «Agid svizzer per la mun-
tognar*. Las duas organisaziuns han
dentant autras finamiras e lavuran a
moda differenta cun las donaziuns.
Parallelas existan dentant. Omaduas or-
ganisaziuns gidan en las regiuns da
muntogna. Ed omaduas organisaziuns
spendan mintg’onn radund 30 milliuns
francs. E forsa anc ina davosa parallela:
En omaduas suprastanza hai glieud da
num e pum: Il Padrinadi vegn mana da
Luregn Mathias Cavelty, 'anteriur pre-
sident dal cussegl dals chantuns. Plina-
vant sesa anc lanteriur cussegliers fe-
deral Leon Schlumpf en la suprastanza.
Ma era il Agid svizzer per la muntogna
ha cun Adlof Ogi in anteriur magnat a
la testa.

Las duas organisaziuns han dentant
autras finamiras: Il Padrinadi sustegna
vischnancas u organisaziuns publicas.
LAgid da muntogna s'engascha per purs
e lur manaschis.

Il donatur sa nua ch’ils daners van
Il «Agid da muntogna» & vegni en la
pressa perquai ch’el ha pers a la bursa ra-
dund 16 milliuns francs entaifer dus
onns. I ha era fatg surstar che questa or-
ganisaziun ha mess a mantun ina gron-
da facultad.

Lanr ¢ perquai s'infurmada co ch'ils
daners vegnan adiministrads tar il «Pad-
rinadi svizzer per vischnancas da munto-
gna»: «Da principi dain nus ora immedi-
at quai che nus retschavain», di il presi-
dent Luregn Mathias Cavelry. «Quels che
spendan daners, quels spendan per in
project concret», declera Cavelty.

Ils projects dal Padrinadi vegnian adina
preschentads als donaturs. Lezs pon de-
cider a tge project ch’els concedan la do-

Cun agid dal Padrinadi svizzer per vischnancas en basegn pon era lieus pitschens realisar I'infrastructura necessaria sco scolas,

sereneras eav. L'acziun «munaida per uffants» ha gida a finanziar la sanaziun da la scola a Sarn.

naziun. Pex. sch’ina vischnanca da la
Bassa vul sustegnair cun 300 000 francs
il provediment d’aua d’ina pitschna
vischnanca, lura va questa summa enti-
ramain vinavant per quest intent.

Era donaziuns da 100 francs summan

Tranteren obtegna il Padrinadi grondas
summas — fin tar in milliun francs. Quai
na saja betg sulet glieud che stettia curt
avant murir. Anzi, i dettia era persunas
che spendian cun maun chaud.

Da I'autra vart dettian blers donaturs
era 100 francs. Per tals donaturs muntia
questa summa dapli che per in ritg ina
pli gronda summa. «Jau pens bler vi da
quests donaturs», di Cavelty ed el re-
martga: «Quella glieud na dat betg per
laschar metter sin banca.»

Il Padrinadi exista dapi radund 60
onns. Entaifer quest temp haja 'organi-
saziun sa chapescha era obtegni intgins
fondos ord iertas. I sa tractia betg da
summas stravagadas. Ed i saja cler ch'ins
mettia questas valutas sin banca e na sut
il tarpet. (guarda fanestra).

Tgi ha propi da basegn?
Ils problems da I'Agid da muntogna
ch’eén vegnids enconuschents en la pres-
sa na less Cavelty betg commentar. «Jau
r’hai betg investa en las actas dad autras
organisaziuns», di el. I dettia singuls cas
nua ch’il Padrinadi lavuria ensemen cun
il Agid da muntogna. Ma entras quai
ch’il Padrinadi saja sa specialisa sin
vischnancas ed il Agid da muntogna su-
stegnia plitost purs, chapitia quai darar.

Cavelty fa dentant attent ch’il Padrinadi
haja gist en quest connex in avantatg.
Las dumondas per sustegn, derivian adi-
na da vischnancas. Quai muntia ch’ils
projects sajan gia vegnids lubids d’ina
instanza publica u dal pievel.

Il «Agid svizzer da muntogna» peren-
cunter obtegnia adina dumondas da
purs u privats. Tar talas dumondas saja
quai pli difficil dad eruir tgi che haja da

basegn e tgi na.

Engaschament gratuit

«Nus essan tuts anteriurs politichers che
avain pli baud lavura en la publicitad»,
di Cavelty da ses consuprastants. Lezs
sengaschan tuts era sco experts e fan
questa lavur gratuit. Radund 400 du-
mondas ad onn ston els examinar en de-
tagl. «Igl ¢ ina bella occupaziuns», di
Cavelty: «Uschia pos jau insaco dar ena-
vos insatge a la glieud che ha pli baud da
a mai la vusch.»

* Las duas organisaziuns sa numnan per tu-

destg «Schweizer Patenschaft fiir Berggemein-
den» respectiv «Schweizer Berghilfe».

Cifras dal Padrinadi

Las cifras precisas dal Padrinadi ob-
tegnan ins al secretariat a Turitg. Lad-
ministratura sa numna Barbla Kri-
mer-Stalvies e deriva da Sent. Ella in-
dichescha ch'il Padrinadi haja da ora il
2002 30 milliuns francs. La reserva
dal Padrinadi a la fin da I'onn 2002
muntava 23 milliuns. Ensemen cun
ils daners che vegnan prendids min-
tgamai ord ils fondos, muntass questa
reserva gist a la summa d’ina expensa
annuala dal Padrinadi, di Krimer.
Cun questa reserva vul il Padrinadi
garantir ch’el po era gidar, sch'i dat
ina giada betg tantas donaziuns.

Radund 5 fin 6 milliuns francs repar-
ta il Padrinadi mintg’ onn en il Gri-
schun.

Chapital da fondos?
Il chapital dals fondos dal Padrinadi

munta a 9,7 milliuns francs.

Il Agid da muntogna perencunter
possedeva la fin dal 2002 ina facultad
da 100 milliuns francs.

Ils quints annuals dal Padrinadi u
da I'Agid da muntogna chattan ins
sin las paginas d’internet da las duas
organisaziuns: www.patenschaft.ch
respectiv www.berghilfe.ch.

«LUEuropa duai s’unir per sa rinforzar

Il parsura da I'UE scriva als 27 commembers

DA GUIU SOBIELA-CAANITZ

B «L'Europa va encunter ad ina scena
sombra perquai che Donald Trump ha
prendi la pussanza. Donald Tusk, presi-
dent dal Cussegl europeic, definescha
lezza midada teatrala aWashingtonsco
ina smanatscha exteriura cunter I'Uni-
un europeica (UE).» Uschia entschaiva
in artitgel da la gasetta online «El Pais
Catalunya» (Barcelona) I'emprim da
favrer2017. Donald cunter Donald: Quai
n'¢ betg ina pulacca, mabain in rapport
fitg serius. Lartitgel «Donald Tusk» da
«Wikipedia, the free encyclopedia» rap-
porta: «El ha survegni ses prenum scot
perquai che sia tatta paterna Juliana ¢ ida
a lester en sia giuventetgna ed ¢ s'inamu-
rada d’in signur Donald; ella ha da quest
num ases figl, il qual 'ha lura dd a ses agen
figl. Tusk fa part da la minoritad caschuba
en Pologna.» El & std primminister da la
Pologna da 2007 enfin a 2014. Ils 31 da
schaner 2017 ha'l scrit a 27 schefs da sta-
diudaregenza, piasenza quels dala Gron-
da Britannia, gist avant lur sentupada a
Valletta (Malta). «El Pafs Catalunya» ha
publitga loriginal englais da lez docu-
ment. | suonda ina versiun rumantscha
dals passus essenzials; ils titels intermedi-
ars provegnan da la redacziun.

Trais privels

«Per pinar il meglier pussaivel nossa dis-
cussiun (...) davart il futur da 'UE, (...)
lessa suttametter insaquantas pondera-
ziuns cl’ils blers da nus ma paran da divi-
der. LUE fa ussa fruntasfidas pli privlusas
che tut quellas dal temp dapi il patg da Ro-
ma [1957]. Oz avain nus da far cun trais
smanatschas:

1. Lemprima (...) ¢ colliada cun la no-
va situaziun geopolitica en il mund e cun-
zunt enturn 'Europa. La China lain nus
definir arroganta (‘assertive’), cunzunt sin
las mars. La Russia ¢ politicamain agressi-
vaenvers|'Ucraina ed ils pajais confinants.
Guerra, terrur ed anarchia regian en il Pro-
xim Orient ed en Africa, cun la rolla im-
purtanta da I'islam radical. La nova regen-
za americana ha fatg decleraziuns inquie-
tantas. Cun tut quai vegn noss avegnir
ordvart nuncalculabel (...). Blera glieud
vegn avertamain antieuropeica u almain
eurosceptica. Cunzunt la midada a Wa-
shingon metta 'UE en ina situaziun spi-

nusa: La regenza nova para da metter en
dumonda ils davos settanta onns da poli-
tica exteriura americana.

2. Lasegundasmanatscha (...) ¢ collia-
da cun la creschientscha d’in’ostilitad na-
ziunalistica e xenofoba envers 'UE. Ego-
issems naziunals vegnan alternativas at-
tractivas a lintegraziun europeica. Ils
sbagls da quels che mettan I'ideologia ¢ las
instituziuns sur ils interess e las emoziuns
dal pievel rinforzan tendenzas centrifuga-
las.» Questa davosa frasa descriva fitg bain
la situaziun actuala da la Catalugna: Lez-
za vul s'emancipar da la Spagna, la quala
metta sias atgnas instituziuns sur las aspi-
raziuns democraticas dal pievel catalan.

3. La terza smanatscha ¢ il patratg da
las elitas favuraivlas a 'Europa: I dubetan
da l'integraziun politica, laschan valair ar-
guments populistics e mettan en dumon-
da las valurs fundamentalas da la demo-
crazia liberala.

Ladmoniziun tragica
da las guerras mundialas
Tusk punctuescha: «En in mund plain
tensiun e conflicts basegnan ils Euro-
peans curaschi, energia e solidaritad poli-
tica (...). Sche nus na crajain betg en nus
sezs, en la finamira pli profunda da 'u-
niun, tgi uschiglio po far quai? A Roma
[mars 2017] duain nus proclamar puspe
lezza persvasiun. En noss mund da stadis
continentals cun populaziuns da tschients

milliuns paisa mintga stadi europeic iso-
13 fitg pauc. Ma 'UE, cun ses potenzial
demografic ed economic, ¢ ina partenaria
equivalenta da las pussanzas las pli gron-
das (...). Nus duain avair il curaschi d’es-
ser loschs da nossas atgnas prestaziuns:
Noss continent ¢ il meglier lieu dal mund
per viver.» Quai conferman ils nundum-
braivels Asiats ed Africans che ristgan la
mort per vegnir a star en Europa. La con-
sequenza ¢ evidenta: «Nus n'astgain mai
emblidar ils motivs principals da nossa
decisiun, avant sessanta onns, d’unir
I'Europa (...). Igl ¢ noss duair da far adi-
na puspe endament 'admoniziun tragica
d'in’Europa dividida.» Il tat da Tusk, sco
burgais da Danzig (oz Gdansk en Polo-
gna), ha stui quella giada esser schulda en
la Wehrmacht tudestga. Il president da
I'UE insista: «<A Roma duessan nus repe-
ter energicamain duas vardads funda-
mentalas e savens emblidadas:

— Nus essan ans colliads per evitar ina se-
gunda catastrofa istorica.

— Ils temps d’unitad europeica én ils me-
gliers en la lunga istorgia da noss conti-
nent.

I sto propi esser cler che la desintegra-
ziun da 'UE na manass betg a restaurar
ina suveranitad supponida da ses com-
members, mabain a render quests factica-
main dependents da las superpussanzas:
USA, Russia e China. Mo ensemen pu-
dain nus vegnir tuttafatg independents.»

Donald Tusk, president dal
cussegl europeic, e da
I"avis: «En in mund plain
tensiun e conflicts base-
gnan ils Europeans cura-
schi, energia e solidaritad
politica (...). Sche nus na
crajain betg en nus sezs,
en la finamira pli profunda
da I'uniun, tgi uschiglio po
far quai?

Tusk fa endament per I'Europa la veglia
devisa americana: «United we stand, divi-

ded we fall.»

Termins impurtants per 'UE
Tge far? Lautur concluda menziunond
insaquantas mesiras essenzialas che 'UE
duess metter ad ir: «Restaurar il quitad per
la segirezza exteriura ed interiura, sco era
per l'avantatg social ed economic da bur-
gaisas e burgais. Quai pretenda cl'ins rin-
forzia ils cunfins anoraviers e la politica ex-
teriura da'UE, ci'ins promovia la coope-
raziun tranter las differentas autoritads re-
sponsablas per cumbatter il terrorissem,
(...) cPins augmentia las expensas da de-
fensiun» Il «Tages-Anzeiger» dals 2 da fa-
vrer commentescha: «Tusk s’exprima cle-
ramain: Ils Europeans stuessan finalmain
(...) sengaschar per la dignitad da I'Euro-
paunida» (p. 6). LAllianza atlanticaha gia
rinforza sia preschientscha militara en Po-
logna ed en ils trais pajais baltics, pia en
quatter stadis commembers limitrofs dala
Russia. Dalezza allianza defensiva fan part
dal rest ils plis commembers da 'EU, t. a.
noss trais gronds vischins. Il Parlament eu-
ropeic ha gist elegl in president nov; al-
main trais commembers fundaturs da
I'UE han termins electorals impurtants
per2017: La Frantscha, la Germania ed ils
Pajais Bass. CUE sto plinavant negoziar il
«Brexit» cun Londra. Quest onn vegn pia
ad esser fitg impurtant per il futur dal'UE.



LEXICON ISTORIC RETIC

MESEMNA, ILS 9 DA NOVEMBER 2016 7

In sguard als moviments da migraziun
en l'intschess retic-grischun

B Il term «migraziuns» designeschala
totalitad dals transferiments da dimo-
ra (stabla u temporara) relativs ad in
intschess determina: emigraziun, im-
migraziun e midada da domicil entai-
ferl'intschess. Questas migraziuns de-
termineschan la cumposiziun da la po-
pulaziun ed il svilup demografic; la dif-
ferenza tranter I'affluenza e la defluen-
za da persunas vegn numnada bilan-
tscha da migraziun. Motivs per migra-
ziuns eran disgrazias, auazuns, lavinas,
incendis, epidemias u crisas en il prove-
diment (oravant tut en famiglias paupras
u en talas cun blers uffants). Questa pre-
schentaziun cumpiglia lartitgel da sur-
vista «migraziuns» e dat silsuenter in
sguard a 'immigraziun. Lartitgel cum-
plessiv davart 'emigraziun & cumpari en

LQ dals 14 da mars 2012.

Survista da las migraziuns relativas a lin-
tschess retic-grischun

Durant il temp autmedieval én sa spu-
stads colonisaturs talians e rumantschs
dal sid sur ils fils da las muntognas vers il
nord (moviment colonisatoric relativa-
main extendl) ed a partir dal 12avel
tschientaner én immigrads Alemans dal
nord en la vallada dal Rain da Cuira (du-
rant in temp pli lung) ed ils Gualsers han
colonisi a moda massiva il territori retic-
grischun. Da quellas colonisaziuns ¢ re-
sultada la trilinguitad dal Grischun.

Suenter la diminuziun da la popula-
ziun en consequenza da guerras e crisas
(chaschunadas da pestilenzas e.a.) hai da
divers spustaments dapi il 16avel tschien-
taner: Gualsers han banduna lur abitadis
autsituads e pauc productivs ed han ac-
quista bains en las vals, per exempel si-
sum la Surselva (romanisaziun da Gual-
sers en la Val Medel ed il Tujetsch) ed en
il Partenz (alemannisaziun dals vitgs tra-
diziunalmain rumantschs). Ils indigens
¢n sa dustads per part cunter la concur-
renza dals fulasters (enderses) cun refusar
a quels il dretg da burgais e 'acquist da
terren u cun scumandar als indigens da
maridar «sur cunfin». La renunzia quasi
generala a la natiralisaziun da novs vi-
schins en il 18avel tschientaner ha para-
lisa 'innovaziun ed ¢ stada cunresponsa-
bla per 'augment considerabel da la po-
pulaziun betg residenta.

A la sava dal 19avel tschientaner &
I'emigraziun dal Grischun s'augmentada
ed ha cuntanschiina culminaziun enturn
il 1850. A medem temp han gi lieu ina
immigraziun ed ina remigraziun en il
Grischun — in aspect perscruta mo punc-
tualmain fin qua, per exempel en connex
cun las considerablas investiziuns e fun-
daziuns da remigrants grischuns bain-
stants. Suenter il 1800 han ins elimina
pass a pass ils obstachels da la migraziun
interna. La fundaziun dal stadi confede-
ral e la libertad da domicil per burgais
svizzers (cun excepziun dals gidieus),
francada en la Constituziun federala dal
1848, han promovi novs moviments
migratorics.

La restructuraziun da 'agriculturaala
fin dal 19avel tschientaner ha chaschuna,
cun excepziun da las regiuns turisticas,
inemigraziun da la populaziun da la
champagna en las citads da la Svizra Bas-
sa. lls territoris da muntogna én stads
spezialmain pertutgads da questa fugia
dalachampagna ch’ha provoca ina disch-
locaziun massiva da la populaziun en zo-
nas pli bassas. Lemigraziun ha cuntan-
schi sia culminaziun en ils onns 1880 cun
6,8 %o I'onn. Lattractivitad creschenta
da lemigraziun temporara suenter il
1880 ha accelera I'erosiun da la societad
purila. Ina part da la populaziun abla da
lavurar era adina pli savens absenta da
chasa.

Suenter il 1888 & la situaziun sa mida-
daen il Grischun: il nov dretg da burgais,
la fluriziun da la hotellaria e la construc-
ziun da vias e da la viafier han effectui ina

Willem Jan Holshoer (1834-1898), oriund dals Pajais Bass, & sa domicilia il 1867 a Tavau.
El ha inizia I'erecziun dal traject da la Viafier retica e funda I'Uniun da traffic da Tavau.

regressiun persistenta da las emigraziuns.
Enturnil 1890 dumbrava il Grischun per
Iemprima giada dapli immigrants che
emigrants ed en ils emprims decennis dal
20avel tschientaner han egualisa il surpli
da naschientschas ¢ d’immigraziuns la
bilantscha da migraziun.

Emigraziun ed immigraziun stabla e tem-
porara

Cun il schlargiament da l'orizont vital én
entradas novas valurs e concepziuns en la
societad rurala ch’ha dentant pudi man-
tegnair ses caracter puril e religius fin
lunsch viaden il 20avel tschientaner.
Lemigraziun massiva e la gronda mobi-
litad eén probablamain las raschuns prin-
cipalas per l'erosiun da lintschess lin-
guistic rumantsch.

Lemigraziun e 'immigraziun na s’ex-
cludevan betg. Lagricultura cun sia lavur
intensiva durant ils mais da stad e I'in-
dustria da construcziun basegnavan re-
gularmain forzas auxiliaras. En mesira li-
mitada resultavan era domiciliaziuns sta-
blas, per exempel da Tirolais en 'Engia-
dina Bassa u en la Val Miistair. Enfin il
1830 faschevan ils servetschs mercenaris
anc ina gronda part da 'emigraziun tem-
porara. Il 1859, cun il declin dal regina-
vel da Napel ed il scumond federal, ¢ ida
a fin la mercenaria era en il Grischun.

Evidenta era lactivitad temporara
dals lavurers agriculs, dals famegls, dals
mulschaders e dals signuns. En I'econo-
mia alpestra grischuna aveva questa mi-
graziun temporara interna ina lunga tra-
diziun, ella na sa lascha dentant betg
quantifitgar. En questa branscha econo-
mica eran activs oravant tut ils Sursil-
vans. Las dunnas preferivan sche pussai-
vel ils conturns pli stretgs, las giuvnas
lumnezianas gievan dentant savens a la-
vurar era en las citads da I'Ttalia dal Nord.
Ina categoria tut speziala da forzas da la-
vur auxiliaras engaschadas en I'agricultu-
ra eran ils Schuobacheclers: uffants pi-
tschens e gronds, derivants oravant tut da
famiglias rumantschas e quasi exclusiva-
main catolicas. Documentada en detag]
¢ medemamain la gruppa dals Randu-
lins, cafetiers, pastiziers e commerziants
attestads en 600 citads europeicas. Ina
lunga tradiziun migratorica avevan erails
represchentants dad auters mastergns sco
ils chalgers puschlavins occupads I'en-
viern en las citads da I'Ttalia dal Nord, ils
vaidrers e picturs da paraids activs en la
Svizra Bassa, ils rimnaders da rascha en

I'Austria e la Baviera, ils spazzachamins
mesolcinais en I'Italia dal Nord ed a
Vienna ed ils impressaris ed architects dal
Mesauc e da la Calanca en la Germania
dal Sid (durant il temp baroc).

La Revoluziun industriala ha provoca
suenter il 1820 ina midada da las undas
da migraziun cun in augment da la mi-
graziun interna ed in’emigraziun en ils
centers industrials dal nord. En il cas da
destinaziuns surmar u (per part) en Rus-
sia eral'emigraziun fitg savens definitiva.
Lemigraziun surmar na sa lascha betg
percepir numericamain a moda precisa;
ella ha cuntanschi sias culminaziuns en
ils onns 1846-50, 186873 ¢ 1881-85,
oravant tut en ils Stadis Unids da I’Ame-
rica, nua ch’ils Grischuns sa stabilivan
sche pussaivel en regiuns che pussibilita-
van in‘agricultura sumeglianta a quella
da lur pajais d’origin. Ils pastiziers en
Russia eran per 93 % refurmads, ils cato-
lics lavuravan plitost en I'agricultura ed
en la mastergnanza. Igl ¢n sa sviluppadas
veritablas tradiziuns migratoricas da fa-
miglias e vischnancas.

Migraziuns suenter il 1914

La construcziun da vias e la correcziun da
flums han mana ils migrants interns sin
novas vias. Lamplificaziun da la rait da
traffic ha dentant effectud oravant tut
in'immigraziun da forzas da lavur da I'ex-
teriur. Lerupziun da la guerra dal 1914
ha frani quest svilup. Cun la concessiun
restrictiva da permissiuns stagiunalas han
las repercussiuns da la crisa economica
mundiala sin il martga da lavur pudi ve-
gnir mitigiadas: il 1930 eran occupads
16000 esters en il Grischun, il 1939 pli
pauc che 4000. II svilup dal turissem
suenter il 1945 ha mana ad in cumbat da
concurrenza per forzas da lavur tranter
Iagricultura e 'hotellaria che quest’ulti-
ma ha pudi decider per sai. In dumber
considerabel d’'immigrants stagiunals en
ils centers turistics dal Grischun prove-
gniva era da la Svizra Orientala. Ils Gri-
schuns preferivan plazzas da lavur en il
sectur da servetsch che garantiva in aut
grad da segirezza sociala. Adolf Collenberg

Immigraziun
La noziun immigraziun ¢ colliada cun il
concept dal stadi naziunal unitar, cunfi-
na vers Uexteriur. Immigraziuns en in
senn pli stretg fissan perquai mo quellas
succedidas suenter la fundaziun dala Re-

publica da las Trais Lias (1524). Qua

vegn la noziun perd duvrada en in senn
pli vast, cumpigliond era las immigra-
ziuns impurtantas en la regiun dal terri-
tori istoric retic-grischun. Il cas dals fu-
gitivs ¢ vegni tractd en in artitgel separa
(cf. LQ dals 27 da favrer 2013).

Limmigraziun n’¢ betg I'excepziun,
mabain la regla en'istorgia grischuna. La
lingua rumantscha dat perditga da la
conquista e da la colonisaziun romana.
Da la migraziun germana dal temp me-
dieval tempriv n’¢ il Grischun betg sta
pertutgd. Tranter il 6avel ed il 14avel
tschientaner ¢ probablamain saugmenta
il dumber d’abitants da la Rezia da ca. 30
000 a 60 000. Quest augment ¢ il resul-
tat d’in surpli da naschientschas sco era
da Pimmigraziun ch’ha probablamain
cumenza a la fin da I'antica en 'avantter-
ren alpin al nord da la Rezia e ch’ha effec-
tud la romanisaziun totala dal pajais. A
partir dal 10avel tschientaner ¢n immi-
grads adina dapli nobels da la Germania
sco signurs feudals u vasals da signurs re-
tics. La classa superiura nobla ha duvra il
tudestg sco lingua cuminaivla a partir da
ca.lonn 1200. A partir dal temp autme-
dieval ¢ sa manifestada ina pressiun cre-
schenta d’immigrants alemans (oravant
tut mastergnants) na dal Lai Rivaun e dal
Hirschensprung, vul dir sur ils cunfins
dals uvestgieus da Cuira e Constanza.
Quests immigrants e spezialists han ger-
manisd Cuira suenter il grond incendi
dal 1464.

En il 12avel tschientaner én immig-
rads Gualsers en Surselva (Medel, Tu-
jetsch e Sursaissa) ed a la fin dal 13avel
tschientaner en il Valragn ed a Tavau ed
han colonisa davent da 14 il Scanvetg; il
Partenz ed autras regiuns (immigraziuns
secundaras). Da questas immigraziuns ¢
sorti il Grischun triling. Dals fugitivs re-
furmads ed ughenots, immigrads enturn
i1 1685-90, én restads mo paucs. Il dum-
ber dad esters che vivevan en il territori
da las Trais Lias era en tut fitg bass. Dal
15avel-19avel tschientaner han lavura
miniers dal Montafun, dal Tirol, da I'Tta-
lia, da la Saxonia e dal Wiirttemberg en il
Grischun; ina part da quels € vegnida na-
tiralisada, per exempel ils Bellinchettis,
Fimbergers, Rostetters, Riedhausers,
Weichelts. Ils purs e mastergnants gri-
schuns preferivan ils servetschs merce-
nars a la lavur ordvart dira dals miniers
(fin ca. il 1830) ul'emigraziun commer-
ziala.

Tranter il 1820 ed il 1890 ha la mise-
ria economica provoca in'emigraziun en
massa. Cun il svilup dal turissem, ora-
vant tut da 'hotellaria da cura, én ve-
gnids blers dimorants per temps pli lungs
en il Grischun, intgins da quels ¢n daven-
tads piuniers da la modernisaziun (Alex-
ander Spengler, Otto Herwig, Willem
Jan Holsboer e.a.) e corifeas da la scienza
(Erwin Poeschel, Gottfried Ludwig
Theobald e.a.). Remartgabel ¢ era I'im-
migraziun da dunsainas d’apotechers da
la Germania tranter il 1850 ed il 1900.
Dagricultura e l'industria da construc-
ziun necessitavan regularmain forzas da
lavur auxiliaras: uschia lavuravan, surtut
durant la stad, millis da gidanters dal Ti-
rol, dal Montafun, dal Paznaun e da I'Tta-
lia sco miradurs, stradins, lavurers da
guaud, praders e pasturs, chasegliaders e
tagliaervas en il Grischun. Limmigra-
ziun tirolaisa en '’Engiadina Bassa mussa
ch’era las cuminanzas tradiziunalas dals
vitgs n'eran betg cumplettamain serra-
das. Il Bernina, il Moesano e la Val Mii-
stair attiravan lur vischins anc pli pau-
pers. Glieud da I'Austria e da I'ltalia la-
vuravan sco migiurs e cultivavan il terren
dals indigens emigrads a l'ester. En las
vischnancas a las vias da transit ed en cen-
ters regiunals chattavan mastergnants e
commerziants da lexteriur in’occupa-
ziun. A Glion per exempel én s'assimila-
das famiglias talianas ch’han era fatg car-
riera sociala (Maggi, Cerletti, Geronimi,

Pajarola). Cuira ed ils centers turistics
han proficd da 'immigraziun da glieud
giuvna fertila, en dimensiuns main gron-
das era ils centers regiunals pli pitschens.
Per il svilup demografic ha'immigraziun
— cuntrari a 'emigraziun — giuga ina rol-
la pir a partir da la fin dal 19avel tschien-
taner; la realisaziun da linfrastructura
per ils lieus turistics e da la rait da vias e
viafiers han carmala massas dad esters,
oravant tut da I'Italia (emprima unda
d’immigraziun taliana), quai ch’ha inci-
ta il 1901 da fundar in consulat talian a
Cuira (transferi il 1924 a Tavau).

Questimmigraziun ha fatg dal Gri-
schun cun si’emigraziun tradiziunala in
vaira pajais d’'immigraziun. La quota da
Svizzers e dad esters ¢ saugmentada cun-
tinuadamain: il 1910 dumbrava il Chan-
tun 17 % esters, ils districts da Landquart
Sura e Maldgia 32-35 %. Il medem onn
lavuravan 27 % en il sectur terziar (1860
9,5 %) e 26 % en il sectur secundar. Las
regiuns perifericas én perd strusch vegni-
das tangadas da I'immigraziun e dal pro-
vediment sanitar megliera. Ils immigrads
remplazzavan ils emigrads sco forzas da
lavur e sa concentravan sin ils centers da
lavur permanents u ambulants da l'in-
dustria da construcziun e dal turissem.

LEmprima Guerra mundiala ha frana
per in mument quest svilup. En conse-
quenza d’ina politica pli restrictiva ¢ la
quota d’esters — la gronda part eran lavu-
rers cun dimora temporara —sa diminui-
da en Svizra ed era en il Grischun. Suen-
ter la guerra ¢ la controlla d’immigraziun
e da dimora daventada pli severa e restric-
tiva. Durant las guerras mundialas e la
crisa economica dals onns 1930 ¢ I'im-
migraziun tschessada cumplettamain: il
1930 eran occupads 16 000 esters, il
1939 stgars 4000 en il Grischun. Per evi-
tar in nov augment da la quota d’abitants
esters, concediva il Chantun per gronda
part permissiuns da dimora mo per in
temp limitd. La plipart da la glieud im-
migrada a partir da la fin dals onns 1930
en il Grischun eran Svizzers turnads a
chasa u esters internads, deserturs e fugi-
tivs.

En consequenza dal svilup economic
suenter la Segunda Guerra mundiala
(construcziun d’ovras electricas e turis-
sem) ¢ creschi il basegn da forzas da lavur
fitg spert ed ha cuntanschi il 1975 il ze-
nit cun la segunda unda d’immigraziun
taliana. Cuschenumna Moviment cunter
la surpopulaziun estra ha influenza en ils
onns 1960 adina dapli la politica da mi-
graziun svizra. Cun la recessiun dal
1974-76 ¢ ida a fin la lunga fasa da I'im-
migraziun da forzas da lavur estras dal
suenterguerra. Suenter in ulteriur lev re-
gress dal 198384 ha la conjunctur’auta,
iniziada il 1986, puspe¢ effectud in lev
augment constant da I'immigraziun. A
partir dala fin dal 19avel tschientaner ha
'hotellaria grischuna attratg in impur-
tant dumber da persunal dal Tirol, en-
tant che I'industria da construcziun ha
clama forzas da lavur da I'Ttalia. A partir
dalentschatta dals onns 1970 ¢n quellas
vegnidas remplazzadas pli e pli d'immi-
grants da la Spagna, dal Balcan, dal Por-
tugal e da la Tirchia (construcziun) re-
spectivamain da la Germania e, dapi ca.
il 1990, da la Sri Lanka (gastronomia).
La remigraziun da Grischuns n’¢ anc betg
perscrutada. Adolf Collenberg

LA QUOTIDIANA

Cunzunt enviern pli paucs alpinists

Chamonas Club Alpin Svizzer: Pernottaziuns 2015

DA GION NUTEGN STGIER / ANR

M Malgra la stad dad aur 2015 han las
chamonas dal Club Alpin Svizzer be gi
in augment dad 1% tar las pernotta-
ziuns. En il Grischun é quel dumber
schizunt sa reduci per 1,2%. Fatg han
las chamonas grischunas il daves onn
total 67986 pernottaziuns. En Svizra
datti 152 chamonas dal Club Alpin
Svizzer (CAS) e da quellas sa chattan 30
en las muntognas grischunas. Il club ha
da preschent 147 000 commembers ed
¢ uschia il quart grond club ch’i dat en
Svizra. Il 2011 per exempel aveva il
Club Alpin Svizzer anc 135450 com-
members e tschintg onns pli tard cun
quai 11550 daplis commembers. Dal
reminent ¢ il Club Alpin Svizzer in dals
unics clubs da la Svizra che augmenta
onn per onn il dumber dals commem-
bers. Da las 111 secziuns che apparte-
gnan al club alpin én nov secziuns gri-
schunas. Passa 11000 commembers
han las nov secziuns dal Grischun e cun

radund 2500 commembers ¢ la secziun
Ritia Cuira la pli gronda. La secziun
svizra cun ils pli bers commembers ¢
quella dad Uto Turitg cun 7300 com-
members.

Cunzunt I'enviern
damain pernottaziuns
Lonn 2015 han 304000 persunas per-
notta en ina da las 152 chamonas dal
Club Alpin Svizzer. En cumparaziun cun
I'onn 2014 ¢n quai 1,2% daplis alpinists
ed alpinistas che han fatg diever da las
chamonas alpinas. Malgra il lev augment
da pernottaziuns han las chamonas gi il
2015 il segund pli nausch onn dals davos
diesch onns. Cunzunt 'enviern miaivel,
cun pauca naiv e cun relaziuns da far tu-
ras plitost mediocras ha gl ina gronda in-
fluenza sin il dumber da las pernotta-
ziuns. Naziunal én las pernottaziuns da
I’enviern sa reducidas en las chamonas
dal Club Alpin Svizzer per 19,5% (total
62741) e chantunal per 15% (total
16982). La stad dad aur 2015 én las per-

Las top diesch
chamonas grischunas

Maighels 5 419
Terri 4 864
Kesch 4413
Saoseo 4287
Carschina 4177
Jenatsch 3827
Tschierva 3603
Boval 3188
Albigna 3164
Silvretta 2 895

Las top diesch
chamonas svizras

Britannia VS 7 066
Limmeren BE 6395
Monte Rosa VS 5976
Tracuit VS 5 444
Bliimlisalp BE 5435
Maighels GR 5419
Moiry VS 5238
Dix VS 5226
Konkordia BE 5162
Trient VS 4966

nottaziuns tuttina s'augmentadas en las
152 chamonas alpinas per 8% (total
241241) ed en il Grischun lura per 4,5%
(total 51004). Cun paucas excepziuns
han las 30 chamonas grischunas gi la stad
2015 daplis giasts, dentant sur onn cun
in total da 67986 pernottaziuns 1,2%
damain giasts. La stad 2015 han cunzunt
las chamonas en il chantun Berna gi cun
30% daplis pernottaziuns ina fitg buna
stagiun. Interessant ¢ lura bain che

La chamona grischuna dal Club Alpin Svizzer cun las pli bleras pernottaziuns & anc adina Maighels en Surselva.

25000 reservaziuns cun tuttina 110000
pernottaziuns én vegnidas fatgas online,
quai ch’¢ pussaivel da far en 53 chamo-
nas.

lis alpinists da la Germania mancan
Ina da las raschuns che damain alpinists
ed alpinistas fan diever da las 152 cha-
monas dal Club Alpin Svizzer ¢ er il
ferm franc svizzer. Als «hotels» a l'ur da
las pizzas mancan cunzunt er ils giasts

MAD

da Pexteriur, da noss pajais vischins ed
en spezial da la Germania cun in minus
da fin 50%. Fatg han las 152 chamonas
il 2015 ina svieuta da 25,6 milliuns
francs e da quella summa set milliuns
entras las pernottaziuns e 18,6 milliuns
grazia a las consumaziuns dals giasts al-
pins. Da la svieuta totala da 25,6 mil-
liuns francs van 1,51 milliuns francs en
il fond tetgal da chamonas dal Club Al-

pin Svizzer.

